
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
૭૭ના ब्रवैौटश-ब्रछनांबलौ
মাতাজি। কাল উনত্রিশ তারিখে মঙ্গলবার পড়েছে এমন দিন আর পাওয়া
যাবে না । d !o i
বাড়িওয়ালা । ঠিক কথা । কাল উনত্রিশেও বটে, আবার মঙ্গলবারও বটে। কী আশ্চর্য ! তা হলে তো কালই যেতে হচ্ছে বটে। তাই ঠিক ক’রে দেব । ( মাতাজির প্রস্থান ) এখন আমার এই নতুন ভাড়াটেদের ওঠাই কী বলে ? বিদেশ থেকে এসেছে, হঠাৎ তারা এখন বাড়িই বা পায় কোথায় ?
স্ত্রী। তাদের আপাতত এই বাড়িতে এনেই রাখে-না ! আমরা নাহয় কিছুদিন ঝামাপুকুরে জামাইবাড়ি গিয়েই থাকব। তোমার ওই মন্তর-জানা মেয়েমানুষকে এখানে রেখে কাজ নেই। বিদেয় করে দাও । ছেলেপিলের ঘর, কার কথন অপরাধ হয়, বলা যায় কি ?
বাড়িওয়ালা । সেই ভালো । তাদের কোনোরকম করে ভুলিয়ে-ভালিয়ে আজকের মধ্যেই উনপঞ্চশ নম্বর থেকে বাইশ নম্বরে এনে ফেলা যাক । বলি গে, পাড়ায় প্লেগ দেখা দিয়েছে, উনপঞ্চাশ নম্বরে প্লেগ-হাসপাতাল বসবে।
ङ्खैौन्न बच ।
ख्यांस्ॐ e ठान्नलों
অন্নদা । তোমার ওই টাটকা লঙ্কার ধোয়ায় নাকের জলে চোখের জলে করলে যে
হে ! তোমার ঘরে আসা ছাড়তে হল ।
আণ্ড। টাটকা লঙ্কার ধোয়া তুমি কোথায় পেলে ? অন্নদা। ওই-যে তোমার তর্কীলংকারের বকুনি । লোকটা তো বিস্তর টিকি নাড়লে, মাথামুণ্ডু কিছু পেলে কি ? y
আশু। মাথামুণ্ডু নইলে শুধু-টিকি নড়বে কোথায় ? কথাগুলো যদি শ্রদ্ধা করে শুনতে, তবে বুঝতে ।
অন্নদা। যদি বুঝতেম, তবে শ্রদ্ধা করতেম। তুমি আশু, ফিজিকাল সায়ান্সে এম-এ দিয়ে এলে— তুমি যে এত ঘন ঘন টিকি-নাড়া বরদাস্ত করছ এ যদি দেখতে পায় তবে প্রেসিডেন্সি কলেজের চুনকাম-করা দেওয়ালগুলো বিনি-খরচে লজ্জায় লাল হয়ে ওঠে। আজ কথাটা কী হল বুঝিয়ে বলে দেখি ।
আণ্ড। পণ্ডিতমশায় পরিণয়তত্ত্ব ব্যাখ্যা করছিলেন ।
অন্নদা। তত্বটা আমার জানা খুব দরকার হয়ে পড়েছে । তর্কলংকারমশায়

		 এই পাতা শেষ সম্পাদিত হয়েছে ১৮:০০টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

